
Pou Piblikasyon Imedya: 20 fevriye 2014 

GOUVÈNÈ CUOMO ANONSE FINANSMAN POU EASTMAN BUSINESS PARK SANT MANIFAKTI BYOSYANS 

NAN ROCHESTER 

 

$3 milyon dola nan finansman eta pral demare pwojè, kap mennen a plizyè santèn nouvo djòb nan 

rejyon an 

 

Gouvènè a prezante Bidjè 2014-15 ki kenbe Responsabilite Fiskal ak Bati sou siksè twazan ki sot pase 

yo pou diminye taks ak kreye nouvo opòtinite ekonomik 

 

Gouvènè Andrew M. Cuomo jodia te anonse ke Eta pral bay $3 milyon dola a Eastman Business Park (EBP) 

sant manifakti Byosyans nan Rochester ki pral kòmanse konstriksyon an nan fen ane sa a. Konstriksyon yon 

etablisman 60,000 pye kare pou $25 milyon dola, sa ki pral amelyore ekipman pou konvèti materyèl plant 

ki pa manje nan biyokabiran ak byochimik, estime pou kreye plizyè santèn nouvo djòb. Eastman Business 

Park se pi gwo priyorite Konsèy Devlopman Ekonomik Rejyonal Finger Lake (FLREDC) e li se yon avantaj 

enpòtan nan toulède kreyasyon djòb ak devlopman ekonomik nan rejyon an. Gouvènè a te fè anons lan 

jodia nan yon vizit a Rochester, kote li te egalman prezante Bidjè Egzekitif 2014-15 li a. 

 

“Ane sa a nap bati sou siksè twazan ki sot pase yo, diminye taks pou rezidan yo ak biznis ak kreye nouvo 

opòtinite ekonomik toupatou nan eta,” Gouvènè Cuomo te deklare. “La nan Rochester, nou angaje yon 

envestisman de $3 milyon dola pou sipòte konstriksyon yon sant Manifakti Byosyans nan Eastman 

Business Park pou $25 milyon dola. Envestisman sa a pral kreye plizyè santèn nouvo djòb pou kominote 

a, devlope ekonomi lokal ak pozisyone rejyon Finger Lake tankou yon lidè nan endistri enèji renouvlab 

la. Anba plan bidjè nou an, nou pral kontinye fè devlopman ekonomik ak kreyasyon djòb nan nò New 

York yon gwo priyorite, pandan nap fè envestisman enpòtan pou amelyore sistèm edikasyon nou an, 

solidifye enfrastrikti eta ak bati kominote ki pifò.” 

 

Gouvènè adjwen Robert J. Duffy te deklare, “Nan non Gouvènè Cuomo, Mwen te genyen anpil 

konvèsasyon avèk konpayi yo ki egzije aksè a kalite ekipman sa yo ki te enstale nan nouvo sant Manifakti 

Byosyans lan nan Eastman Business Park. Nouvo sant lan pral bay yon gwo ogmantasyon a kominote a 

nan atire jan de konpayi sa yo, ansanm avèk envestisman yo ak djòb ke yo pral pote. Mwen remèsye 

Konsèy Devlopman Ekonomik Finger Lake, patnè nou yo nan gouvènman ak Gouvènè Cuomo pou 

angajman yo nan devlope ekonomi Greater Rochestrer.” 

Pwojè a pral gen ladan amelyorasyon enfrastrikti transpòtasyon ak pwodiksyon, rezèvwa fèmantasyon 

ak ekipman estoraj nesesè pou konvèti matyè premyè an sik C5 ak C6. Sik sa yo kapab anplwaye nan 

manifakti yon laj varyete pwodui chimik vèt, plastik byo-degradab, ak biyokabiran. Yon fwa li 

anfonksyonman, sant lan pral anmezi pou l trete jiska 30,000 tòn sik chak ane. Anplis, patenarya ant Eta 

New York ak Sant Manifakti Byosyans EBP bati sou efò kontinyèl eta pou pouswiv ak amelyore aksè a 

enèji renouvlab.  

 

Etablisman endistriyèl la pral posede ak opere pa EBP EcoTech Park Operating Corp,yon konsòsyòm 

konpayi patnè ki pral bay majorite finansman pou pwojè a. Plizyè konpayi, enkli twa biznis ki andeyò eta, 

te montre enterè nan itilize sant lan ak gen entansyon swa pou elaji oswa lokalize operasyon yo nan 

Eastman Business Park kòm yon rezilta. 

 

“Kòm yon konpayi devlopman avèk espesyalizasyon l nan operasyon teknoloji ki baze sou biyoloji, 

EcoTech kontan anpil pou l patisipe nan konsepsyon ak enplemantasyon etablisman fèmantasyon EBP,” 

te deklare Stephen Healey, prezidan ak PDG EcoTech. “Nou kwè sa pral kondwi a yon revitalizasyon nan 

park la nan domèn biyo-materyèl manifakti, nan ajoute yon kapasite enpòtan nan enfrastrikti fòmida ki 

deja prezan sou teren an.”  

 

“Eastman Business Park se pi gwo priyorite rejyon nou an e objektif nou se pou l vini park endistriyèl 

ekselans peyi a pou inovasyon teknolojik,” te deklare Ko-Prezidan FLREDC, Inivèsite nan Rochester 

Prezidan Joel Seligman ak Wegmans Food Markets PDG Danny Wegman. “Anons jodia ranfòse kwasans 

EBP e li pral akselere sant manifakti Byosyans EBP, avanse angajman Gouvènè a nan Eastman Business 

Park ak nan rejyon Greater Rochester.” 

 

Eastman Business Park nan Rochester se yon pati entegral nan avni ekonomik rejyon an,”te deklare 

Kenneth Adams, Prezidan, Direktè Egzekitif ak Komisyonè Empire State Development. “Mwen kontan 

avèk lidèchip Gouvènè Cuomo ak nouvo patenarya sa a ant Eta New York ak EBP Sant Manifakti 

Byosyans, park la ap resevwa sipò akoutèm ak alontèm li bezwen pou l vini yon gwo motè ekonomik nan 

Konte Monroe.” 

 

Pwogrè enpòtan te fèt nan rezoud obstak nan pwochen kwasans Eastman Business Park, sa kap pèmèt li 

atire nouvo konpayi yo ak ede atenn objektif pou kreye 1,800 djòb pou 5 pwochen ane kap vini yo nan 

sant lan. In 2013, Kodak ak eta te dakò pou yon anrajman mondyal ki adrese pwoblèm legal 

anviwonmantal nan sant lan; sistèm sèvis piblik nan Park la te akeri; pou asire estabilite pou lokatè Park 

la; e Kodak te soti nan fayit ak angaje pou kenbe antretyen operasyon enpòtan sa yo ak travay nan sit la. 

FLREDC kwè ke Park la rive nan yon pwen e li pare pou l vini youn nan park endistriyèl ekselans pou 

inovasyon teknolojik.  

 

Manm Asanmble Lidè Majorite a Joseph Morelle te deklare, “Pandan twazan ki sot pase a, kòlèg mwen 

yo nan lejislati avèk mwen menm te travay ansanm avèk Gouvènè Cuomo pou fè New York ale delavan, 

pran mezi ki nesesè ak restore ekonomi eta. Bidjè Gouvènè Cuomo a prezante yon plan pou konstwi sou 

estabilite kominote nou yo pou ane kap vini yo nan ofri soulajman taks pwopriyete a mèt kay ak 

pwopriyetè biznis, ak nouvo rekonpans pou sipòte ak pwomote pwojè devlopman lokal yo. Pou 

Rochester, ki gen ladan finansman ki prale nan direksyon sant manifakti byosyans-- yon pwojè ki pral 

kreye nouvo djòb. Ane sa a, nou pral kontinye travay ansanm pou mennen New York nan bon 

direksyon.” 

 

Senatè Joseph Robach te deklare, “Kòm yon rezilta de twa- bidjè fiskal respnsab- atan, nou te bati yon 

gwo fondasyon pou kontinye grandi ekonomi Eta avèk envestisman tankou anons jodia. Envestisman sa 

a nan Eastman Business Park se kle pou amelyore zòn lan e li pral ede nan rann Rochester yon lidè nan 

teknoloji byosyans ak inovasyon, pandan lap kreye djòb ki nesesè pou kominote a. Mwen reyèlman 

apresye angajman Gouvènè Cuomo pou Rochester, e map rete tann pou m travay avèk li pou pase yon 

lòt bidjè kap sèvi moun New York yo.” 

 

Majistra Rochester Lovely Warren te deklare, “Otreman di envestisman yo ki reyalize nan Eastman 

Business Park pral ede estimile ekonomi lokal nou an ak remete moun yo nan travay ki byen peye. 

Mwen remèsye Gouvènè Cuomo pou sipò san fay li bay a gwo pwojè sa. Antan ke Majistra, Map rete 

tann anpil lòt opòtinite pou m fè patenarya avèk Eta pou estimile ekonomi Rochester ak ranfòse 

kominote yo toupatou nan vil nou an.” 

 

Eastman Business Park (EBP), ki te ansyènman Kodak Park, se yon gwo konplèks teknoloji ak endistriyèl 

1,200 karo tè ki etann soti nan Vil Rochester pou rive nan Vil Greece nan Konte Monroe. EBP genyen plis 

pase yon milyon pye kare manifakti, laboratwa ak espas depo avèk sistèm enfrastrikti ki mete l pami pi 

gwo sit endistriyèl nan lès Etazini. Sou Gouvènè Cuomo, plis pase $90 milyon dola te angaje ak envesti 

pa Eta New York pou atire plizyè douzèn nouvo konpayi ki pral transfòme EBP nan yon rezo pou rechèch 

ak devlopman (R&D) ak manifakti gwo teknoloji. Park la kounye a genyen 48 konpayi avèk plis pase 

6,500 anplwaye, pifò ladan yo se pa travay Kodak. 

 

Prezidan Kodak President ak Ofisye Egzektif an Chèf Antonio M. Perez te deklare, “Kreyasyon yon sant 

manifakti nan Eastman Business Park se yon etap enpòtan nan kreyasyon yon vas eko-sistèm byo-

materyèl ki pral kontribye nan kontinyasyon revitalizasyon Rochester ak rejyon an. Nou apresye 

patenarya nou avèk Gouvènè Cuomo ak lòt ofisye ki eli yo.”  

 

Brad W. Kruchten, Prezidan Kodak Graphics, Espektak ak Film Komèsyal , te deklare, “EBP se plas ideyal 

pou pou lokalize yon etablisman tankou sa a. Konpozisyon park la avèk rezèvwa fèmantasyon, rezèvwa 

esterilizasyon, ponp, ekipman separasyon, rezèvwa semans, pwodui estoraj ak konpresè lè pral pèmèt 

founisè sik yo konvèti materyèl yo an pwodui gwo valè, tankou byo-chimik ak byo-plastik. Sit la egalman 

gen aksè a twa byo-rafinri, pwodui chimik espesyalite nou yo ak kapasite manifakti– ansanm avèk 

etablisman pou tretman dlo sal, dlo ak aksè a tren yo. Tout pyès fizik yo pral egziste kounye, men sa ki pi 

enpòtan ankò, tout talan teknik nesesè yo egalman prezan nan EBP.” 

 

Gouvènè a jodia te egalman prezante Bidjè Egzekitif 2014-15, sa ki kontinye disiplin twazan ki sot pase 

yo nan kenbe ogmantasyon depans anba de pousan, pandan egalman lap redwi taks yo pa plis pase $2 

bilyon dola nan 2016-17. 

KONTINYE ESTRATEJI KWASANS SIKSÈ DJÓB NAN NEW YORK 

 

Soulajman nan Taks: 

Gouvènè a te pwopoze yon metòd byen balanse, pake bi-pati mezi soulajman taks ki pral ede grandi 

ekonomi an ak bay soulajman ki pi nesesè pou kontribyab ki genyen gwo chaj taks sou pwopriyete yo. 

Nan ane 2016-17, pwopozisyon sa yo pral fè kontribyab yo fè yon ekonomi $2 bilyon dola pa ane. 

• Blokaj Taks sou Pwopriyete: Bidjè Egzekitif la bay yon blokaj taks sou pwopriyete pou dezan pou 

rezidan ki nan jiridiksyon taks lokal yo ki dakò pou konfòme avèk barèm taks sou pwopriyete nan 

premye ane a. Nan dezyèm ane a jiridiksyon taks lokal la dwe rete nan nivo barèm lan e li dwe soumèt 

yon plan sèvis pataje avèk gouvènman lokal ki avwazinan yo ki atenn epay ki egal a 1 pousan de 

enpozisyon taks konbine a nan premye ane, de pousan nan dezyèm ane a ak twa pousan nan twazyèm 

ane enplemantasyon an. Blokaj la pral jenere $1 bilyon dola nan soulajman taks pou kontribyab 

pwopriyete rezidansyèl yo. Nan Finger Lakes, 320,700 pwopriyetè kay pral ekonomize yon mwayèn $225 

nan dezyèm ane blokal taks la, ekonomize $72.2 milyon dola pou kontribyab yo nan rejyon an. 

• Etabli Kredi Taks sou pwopriyete rezidansyèl revni pèsonèl (Disjonktè): Bidjè a kreye yon kredi taks 

ranbousab ki distribye pwogresivman kont revni taks pèsonèl pou bay soulajman taks sou pwopriyete ki 

sible yo baze sou kapasite yon pwopriyetè pou peye. Pwogram soulajman sa a ap estriktire 

pwogresivman pou bay yon gwo pòsyon benefis a moun sa yo ki genyen pi gwo chaj tak kòm yon pataj 

nan revni yo. Lè li antyèman prezante, pwogram lan evalye a preske $1 bilyon dola, pral benefisye 

preske 2 milyon pwopriyetè ki bay yon benefis an mwayèn de $500 dola. Nan Finger Lakes, apeprè 

205,000 fanmi pral kalifye pou yon kredi mwayèn sou taks pwopriyete reyèl revni pèsonèl de $394 dola, 

ki totalize $81 milyon dola nan ekonomi pou rejyon an. 

• Kredi Taks pou Lokatè yo: Disponib pou fanmi ki genyen depandan ak ki genyen revni anba $100,000 

ak pou selibatè yo kap touche mwens pase $50,000 dola, lokatè yo pral elijib pou yon kredi kont revni 

taks pèsonèl yo, avèk kredi kap ogmante pandan revni an ap desann. Nan rejyon Finger Lakes, apeprè 

50,200 lokatè pral resevwa yon kredi anmwayèn de $285. Lokatè Finger Lakes yo pral resevwa yon total 

de $14.3 milyon dola nan soulajman taks. 

• Refòm Taks sou Anterpriz yo: Bidjè Egzekitif la konbine franchiz antrepriz yo ak bank taks pou bay 

senplifikasyon taks ak soulajman, ak amelyore konfòmite volontè. Anplis, pousantaj taks la sou revni nèt 

bese kote li soti $7.1 pousan pou rive 6.5 pousan, pi ba pousantaj depi 1968. 

• 20 Pousan Kredi sou Taks Fonsye pou Fabrikan: Pou ede diminye nan frè fonsyonman pou biznis 

manifakti yo ak pou kreye travay, Bidjè a bay yon kredi ranbousab nan tout eta a ki egal 20 pousan nan 

taks fonsye fabrikan ki posede pwopriyete konn peye. 

• Elimine Pousantaj Taks sou Revni nèt pou rejyon Nò Eta a. Pou ankouraje kwasans manifakti yo nan 

rejyon Nò New York bidjè egzekitif la ap diminye pousantaj taks sou revni pou manifakti nan rejyon nò 

yo de pousantaj aktyèk 5.9 la a zero nan 2014 ak annaprè. 

• Elimine Evalyasyon Tanporè 18-a pou Kliyan Endistriyèl, Akselere Eliminasyon pou Tout Lòt: Pou 

kounye a, evalyasyon tanporè a sou sèvis piblik yo te pwograme pou l elimine nan mwa mas 2017. Dèske 

li rekonèt bezwen pou soulajman imedya, Bidjè Egzekitif la elimine evalyasyon an sou kliyan endistriyèl 

yo nan pwochen ane fiskal la epi akeselere eliminasyon an pou tout lòt kliyan yo. Eliminasyon ofizamezi 

a pral pèmèt biznis ak rezidan yo ekonomize $600 milyon sou twa lane kap vini yo. 

Soulajaman Manda: 

Bidjè Egzekitif la kontinye angajman Gouvènè a pou elimine manda sou gouvènman lokal yo, distri lekòl 

yo, ak kontribyab yo pou bay bon jan soulajman. Ekonomi anjeneral gouvènman lokal yo sou yon peryòd 

senkan, ap $4.6 bilyon dola. Refòm sa yo gen ladan yo: 

• Soulajman Medicaid: Medicaid se youn nan pi gwo chaj finansye pou konte yo ak vil New York. Eta ap 

absòbe kwasans nan yon pataj lokal de kwasans Medicaid, kap ekonomize pou konte yo ak Vil New York 

$1.2 bilyon dola sou yon peryòd senkan. Ansanm avèk kwasans depans lan, Eta ap egalman asime 

responsabilite administratif Medicaid pou konte yo. Sa pral pote plis efikasite epi ede reyalize inisyativ 

refòm swen sante onivo Eta ak Federal. 

• Refòm Pansyon: Nan lane ki fenk pase yo, pansyon se te youn nan depans ki ogmante pi vit pou 

gouvènman lokal ak distri lekòl yo. Nan 2012, yon nouvo ranje pou pansyon te kreye nan sistèm pansyon 

Eta sa ki pral ekonomize Eta, gouvènman lokal yo, ak distri lekòl yo $80 bilyon dola sou pwochen trant 

ane yo. Nan 2013, nou te bay gouvènman lokal ak distri lekòl yo yon opsyon pou yo te genyen yon 

pousantaj distribisyon pansyon ki pi estab, ki te genyen previzyon ak pèmèt moun lokal yo pou gen aksè 

a ekonomi an nan refòm 2012 la. 

• Akselerasyon Finansman Lwa sou Swen Abòdab. Bidjè 2013-14 la te itilize fon Eta yo pou redwi 

kontribisyon nivo Medicaid pou Konte a pa $86 milyon dola atravè yon avans FMAP amelyore pou 

peryòd 1ye janvye 2014 jiska 31 mas 2014 ki te asosye avèk granmoun ki pa gen timoun anba Lwa sou 

Swen Abòdab sou pwochen senkan e vil New York pral ekonomize yon total $2.4 bilyon dola kòm yon 

rezilta de ACA ki gen rapò a FMAP amelyore. 

• Entèvansyon Anvan Lè: Refòm sou pwogram Entèvansyon Bonè ki te kòmanse avèk bidjè 2012-2013 

pral ekonomize gouvènman lokal yo $54 milyon dola sou yon peryòd senkan. 

 

Devlopman Ekonomik: 

Bidjè Egzekitif la bay yon wonn finansman adisyonèl pou Konsèy Devlopman Ekonomik Rejyonal. 

Makonnen avèk vas soulajman fiskal ak refòm ki dekri anwo a, aksyon sa yo te bati sou siksè ekonomik 

nan twa ane ki sot pase yo pou kontinye elaji opòtinite ekonomik pou tout Nouyòkè. 

• Konsèy Devlopman Ekonomik Rejyonal. Bidjè Egzekitif la gen ladann $150 milyon dola nan nouvo 

finansman kapital devlopman ekonomik ak $70 milyon nan kredi enpo Eta a ki pral konbine avèk yon 

gwo gam pwogram ajans ki egziste deja pou yon katryèm wonn sibvansyon REDC pou finanse pwoje 

priyorite rejyonal yo. 

• Ranfòsman Pwoteksyon Kliyan. Bidjè Egzekitif la gen pwopozisyon ki relve de konpetans Depatman 

Sèvis Finansye (DFS) ki vize a ranfòse pwoteksyon konsomatè yo. Sa gen ladann pwoteksyon konsomatè 

kont bòdwo medikal sipriz andeyò rezo a, lit kont fwod asirans pou bese pri asirans machin, diminisyon 

pri asirans tit, epi kreyasyon yon Inite Pwoteksyon Etidyan anndan DFS pou sèvi kòm pwotektè 

konsomatè a pou elèv New York yo.  

 

TRANSFÓME LEKÓL NEW YORK YO 

 

Bidjè Egzekitif 2014-15 bay $21.88 bilyon dola an total asistans a lekòl, yon rekò nan nivo asistans Eta a. 

Anplis, Gouvènè a ap pwopoze yon Lwa Smart Schools Bond $2 bilyon dola pou asire ke lekòl nou yo 

ekipe avèk teknoloji modèn ajou— pou ede egalize anviwonman pou tout elèv yo. Avèk 1.5 bilyon dola 5 

ane envestisman, Eta pral anbake nan yon efò nasyonal pou elaji disponibilite pre-matènèl pou tout 

timoun ki gen laj 4 ane yo. Efò sa a pral konplemante yon nouvo $720 milyon dola, angajman 5 ane pa 

Eta pou sipòte ekspansyon pwogram apre lekòl. 

 

Nan Rejyon Finger Lake, pou 2014-15, distri lekòl yo pral resevwa $1.661 bilyon dola nan asistans Lekòl, 

ki ekskliziv nan angajman Gouvènè a pou bay finansman pou sipòte ekspansyon nan bon jan kalite 

pwogram pre-matènèl yo. Sa a reprezante yon $62 milyon dola ogmantasyon ane-en-ane nan asistans. 

Anplis, si votè yo apwouve Lwa Smart Schools Bond lan nan mwa Novanm, Rejyon Finger Lake pral 

resevwa $155 milyon dola pou envesti nan teknoloji ak ekspansyon espas Pre-matènèl. Finalman, lekòl 

Finger Lakes yo pral elijib pou finansman anba pwogram senkan apre-lekòl $720 milyon dola Gouvènè a. 

 

Edikasyon Avanse: 

Bidjè Egzekitif la ranfòse kapasite sistèm pliblik New York la pou edikasyon avanse eksele nan toulède 

akademikman ak kòm yon motè ekonomik. Nouvo envestisman estratejik yo pral bay plis pwogrè 

akademik, kreye opòtinite travay, ak konekte diplome yo avèk travay. 

• Elaji epi Lanse yon Lòt Seri NYSUNY 2020 ak NYCUNY 2020. Bidjè Egzekitif la gen ladan 110 milyon 

dola pou yon wonn nouvo ak elaji de sibvansyon NYSUNY 2020 and NYCUNY 2020 $55 milyon pou chak 

sistèm inivèsite. Nou pral bay priyorite a plan yo ki itilize teknoloji pou amelyore siksè akademik ak 

opòtinite travay pou etidyan yo, ogmante patenarya piblik prive atravè pwogram START-UP NY, ak pi 

byen konekte elèv yo a mache travay la 

• Ofri yon Bous Etid Syans, Teknoloji, Jeni ak Mat (STEM). Bidjè Egzekitif la gen ladan $8 milyon nan 

finansman pou yon nouvo pwogram bousdetid STEM. Bousdetid frè eskolè konplè a nenpòt kolèj SUNY 

oswa CUNY oswa inivèsite pral ofri a premye 10 pousan elèv ki gradye nan lekòl segondè yo si yap 

pouswiv nan karyè STEM apresa travay nan New York pou senk ane.  

• Konekte Pwogram Travay Jèn NY a kolèj Kominotè yo. Pou ankouraje plis anplwayè pou anboche jèn 

nan sant vil la, Bidjè Egzekitif la pral asosye eleman fòmasyon okipasyonèl pwogram travay Jèn NY a 

pwogram koneksyon travay la.  

 

KOMINOTE PWOGRESIF KI PI ANSEKIRITE, PI PWÒP AK PI EKITAB  

 

Asire Swen Sante Kalite pou Tout New Yorkè yo: 

Bidjè Egzekitif la kontinye refòm istorik refòm Medicaid nan ekip restriktirasyon Medicaid (MRT) kap 

jwenn pi bon rezilta a yon pri ki pi dirab. Bidjè a sipòte modèl swen ki pi efikas, soutni echanj benefis 

sante Eta, ankouraje kolaborasyon rejyonal pami founisè ak kominote yo, ak fè envestisman nan 

enfrastrikti swen sante ak teknoloji enfòmasyon sante pou transfòme sistèm livrezon swen sante. 

• Ogmante Finansman Konsistan Medicaid avèk Nivo Depans yo. Bidjè Egzekitif la reflete kontinyasyon 

nivo depans Medicaid ki te adopte nan 2011-12 ak rekòmande finansman ki konsistan avèk pwovizyon l. 

Bidjè a reyalize $10.9 milyon dola nan ekonomi lajan nan pwogram sante pou moun ki aje yo atravè 

pworgam refòm, mezi efikasite nan nivo antrepriz, ak efò jeneral pou kontwòle pri yo. 

• Kontinye Enplemante Rekòmandasyon MRT. Bidjè Egzekitif la kontinye enplemante refòm MRT yo. 

Refòm sa yo reprezante pifò restriktirasyon konpreyansif nan pwogram Medicaid nan istwa Eta, avèk 

inisyativ ki deziyen pou amelyore game konplè sèvis swen sante yo. Yon pake pri net nan nouvo inisyativ 

MRT ap pwopoze pou fè envestisman enpòtan nan livrezon swen sante. Envestisman yo balanse nan 

ekonomi ki se rezilta nan inisyativ sible entegrite Medicaid pou elimine fwod ak abi, amelyorasyon nan 

konsepyson benefis, kontwòl ki pi strik nan pwodui famasetik yo, ak konfòmite avèk Lwa Federal ki 

egzije sipò konjwen. 

• Sipòte Echanj Benefis Sante New York. Jiska 17 janvye, plis pase 580,000 New Yorkè te konplete 

aplikasyon yo e plis pase 326,000 te enskri pou kouvèti asirans. Finansman Federal pou operasyon inisyal 

nan Echanj Benefis Sante New York pral fini nan 1ye janvye 2015, e Bidjè Egzekitif la bay $54.3 milyon 

nan 2014-15, ap grandi a $148.3 milyon dola nan finansman eta pou kontinye soutni pouswit operasyon 

Echanj la. Frè sa yo konpanse plis pa revni adisyonèl la ki jenere nan ogmante asirans sante ki gen rapò a 

enskripsyon nan Echanj lan ak amelyore peman Federal Medicaid ki otorize pa lwa sou Swen Abòdab la. 

 

Pwoteje Anviwonman: 

Bidjè Egzekitif la ap ogmante Finansman Pwoteksyon Anviwonman (EPF), kenbe finansman Eta pou 

pwogram fondamantal anviwonman, park ak agrikilti, elaji opòtinite lwazi anplenè, ak bay yon nouvo 

wonn de finansman kapital New York Works pou etablisman anviwonmantal yo. Finansman ajans Eta ak 

Otorite piblik yo pral kontinye fè New York yon lidè nan teknoloji ekonomi pwòp, redwi emisyon ki 

kontribye a chanjman nan klima, ak pèmèt transfòmasyon de sistèm transmisyon nou an a yon rezo 

distribisyon entelijan distribye. 

• Fon Pwoteksyon anviwònman. Bidjè a gen ladan $157 milyon dola pou EPF, yon ogmantasyon de $4 

milyon dola pou 2013-14 kòm yon rezilta ogmantasyon ak amelyorasyon egzekisyon pwogram depo ki 

pa reklame yo.  

• Brownfield Cleanup ak State Superfund. Bidjè Egzekitif la gen ladan lejislasyon pou elaji pwogram 

Brownfields Cleanup pou dizan, avèk refòm enpòtan pou pwoteje kontribyab yo ak pwomote re-

devlopman browfield, patikilyèman nan nò New York. Anba pwogram refòme a, remediasyon kredi taks 

pral kouvri sèlman pri aktyèl netwayaj ak re-devlopman kredi pral disponib pou sit ki vid yo depi pase 

yon deseni, ki vo mwens pase pri pou netwaye yo, oswa yo se yon priyorite pwojè devlopman ekonomik. 

Anplis, Bidjè a enkli yon nouvo $100 milyon dola apwopriyasyon pou elaji pwogram State Superfund 

cleanup, enkli $10 milyon dola atravè Pwogram Restorasyon Anviwonman pou adrese minisipalite 

brownfields posede. 

 

Ekilibre & Jis – Sekirite Piblik: 

• Pwoteje Kont Vyolans ak Zam. Yon total de $15.2 milyon pral envesti atravè yon nouvo inisyativ ki 

GIVE – Gun-Involved Violence Elimination pou konsantre sou redwi vyolans zam nan kominote New York 

yo. Pwogram sa a pral ofri nan menm kominote yo ki aktyèlman ap resevwa finansman Operasyon 

IMPACT.  

• Kouvèti Pwoteksyon Eta New York. Eta a pral envesti $10 milyon dola nan teknoloji pataje pou Eta ak 

ajans kap fè respekte lalwa pou elimine baryè a pataj enfòmasyon efikas, ak sipò repns kowòdone atravè 

jiridiksyon yo. Kòm ajans lokal kap fè respekte lalwa antre nan sistèm lan sou yon peryòd kat pwochen 

ane yo, ekonomi ajans kap patisipe yo espere pou yo grandi a $12 milyon dola pa ane.  

• Kontinye Kapasite Prizon nan Gwosè Nòmal. Bidjè Egzekitif la reflete fèmti ki te anonse anvan de kat 

prizon sa ki pral ekonomize $30 milyon dola chak ane. Kominote ki afekte yo pral elijib pou $24 milyon 

dola nan nouvo sibvansyon devlopman ekonomik to fasilite enpak ekonomik ki soti de fèmti yo.  

• Mete yon arè sou chofè kap kondwi sou enfliyans alkòl yo. Anba yon nouvo lwa ki pwopoze te enkli 

nan bidjè a, chofè yo jwenn ki koupab twa fwa pandan yap kondwi sou enfliyans alkòl oswa pandan 

kapasite yo afebli pa alkòl oswa dwòg pandan yon peryòd twazan pral gen lisans yo revoke pou senkan. 

Lwa a pral bay tou revokasyon definitif lisans pou chofè sa yo ki te genyen twa kondanasyon nan lavi yo.  

• Diminye sou kantite Jèn kap tèks pandan yap kondwi. Bidjè Egzekitif la gen ladan lwa pou entansifye 

efò pou redwi frekans tèks pandan jèn chofè yo ap kondwi. Nenpòt moun ki anba laj 21 ane ki te 

kondane paske yo tap tèks pandan yap kondwi ap gen lisans yo sispann pou yon lane. 

 

RE-IMAJINE NEW YORK POU YON NOUVO REYALITE 

 

Bidjè Egzekitif la sipòte yon estrateji pou transfòme rezo enfrastrikti transpòtasyon New York, sistèm 

enèji, pwoteksyon bò lanmè, sistyèm ijans meteyoloji, ak jesyon ijans, pou pi byen pwoteje Eta kont 

Pwochen kondisyon meteyolojik grav.  

 

Eta ap chèche itilize fon Federal yo ki te afekte pou Sandy Irene ak Lee Irene ak Lee pou mete sou pye 

gwo pwogram sa a. Avèk resous sa yo, New York prak rebati kominote Eta, kay, biznis ak enfrastrikti pou 

restore ekonomi Eta ak bese potansyèl domaj pou pwochen tanpèt yo.  

 

• Envestisman Enfrastrikti New York. Bidjè Egzekitif la bay $135 milyon dola nan nouvo apwopriasyon 

pou pwochen faz pwogram kapital New York Works ki pral adrese yon aryere nan bezwen kapital 

anviwonman ak estimile kreyasyon djòb ak devlopman ekonomik nan tout eta.  

• Etabli yon Sistèm deteksyon meteyolojik modèn. Divizyon Homeland Sekirite ak Sèvis Dijans (DHSES) 

pral kolabore avèk yon patnè akademik pou sekiritze yon antite prive pou etabli ak opere yon sistèm 

deteksyon meteyolojik modèn– youn nan sis sistèm konsa nan peyi a. Yon envestisman kapital inisyal de 

$15 milyon dola te soti nan fon Federal ki gen rapò a gwo tanpèt Sandy. 

• Kreye yon Kolèj Preparasyon Ijans, Homeland Sekirite, Sibè-sekirite. Bidjè Egzekitif la gen ladan $15 

milyon dola nan resous kapital pou finanse frè devlopman ak planifikasyon inisyal pou yon nouvo Kolèj 

preparasyon pou Ijans, Homeland Sekirite ak Sibè-sekirite nan SUNY.  

• Asire ke estasyon gaz yo gen rezèv enèji nan ka ijans. New York se premye eta nan peyi a avèk yon 

plan konpreyansif pou asire ke enèji a konsève nan estasyon gaz ki lokalize nan zòn estratejik yo nan yon 

ijans. Pwogram sa a te elaji pou enkli apeprè 241 estasyon gaz nan Nò avèk yon demi mèt de sòti yo nan 

otowout enpòtan yo. Yon lòt $3.1 milyon pral disponib atravè finansman federal ki gen rapò a gwo 

tanpèt Sandy. 

• Elaji Rezèv Estratejik Gaz nan tout eta. Pou prevni pwochen ripti nan apwovizyonman, rezèv estratejik 

gaz la pral elaji nan tout eta pou sèvis pèsonèl sekouris yo. Yon Estimasyon $10 milyon frè te espere pou 

sipòte pa New York Power Authority. 

• Prepare Sitwayen yo pou Ijans. Divizyon Homeland Sekirite ak Sèvis Ijans yo, an kolaborasyon avèk 

Gad Nasyonal la, pral ofri kou preparasyon ijans pandan tout ane a sitwayen ki enterese yo, avèk yon 

objektif pou fòme 100,000 sitwayen nan 31 mas 2015. Sipò pou inisyativ sa a pral vini nan fon Federal 

homeland sekirite. 

• Reyalize Kominikasyon Entèwoperab nan tout Eta. Eta a pral envesti yon lòt $75 milyon dola nan 

pwogram kominikasyon entèwoperab nan tout eta nan 2014-15, enkli yon nouvo pwogram distribisyon 

$10 milyon dola nan sibvansyon anyèl ki baze sou fòmil a konte yo pou sipòte operasyon kontinyèl sant 

kominikasyon sekirite piblik yo .  

• Ogmante Nivo Èd Tranzit yo. Bidjè Egzekitif la pwopoze $4.8 bilyon dola pou ede sistèm tranzit la nan 

tout Eta. Sistèm anba lavil la, te finanse prensipalman pa taks espesyal ki te enpoze nan rejyon an, pral 

resevwa plis pase $4.6 bilyon dola, yon ogmantasyon de $90.7 milyon dola. 

### 

